ԱՄՓՈՓԱԹԵՐԹ  
«ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	     1.  ՀՀ ֆինանսների նախարարություն
	30.09.2025թ.

	
	N 01/9/21522-2025

	Ձեր 15.09.2025թ․ N ԴԽ//31519-2025 գրությամբ ներկայացված «Գույք նվիրաբերելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ սեփականություն հանդիսացող` ՀՀ ՏԿԵՆ պետական գույքի կառավարման կոմիտեին ամրացված, ՀՀ Լոռու մարզ, համայնք Վանաձոր, Վանաձոր ք., Թատերական փողոց, 1/1 (նախկին սպայի տուն) հասցեում գտնվող, 2214․05 քառ. մետր ընդհանուր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.229349 հեկտար մակերեսով հողամասը նվիրաբերել «Սիմոնյան կրթական հիմնադրամ»-ին (այսուհետ՝ Հիմնադրամ)՝ համաձայն Հիմնադրամի կողմից ներկայացված հանրօգուտ ծրագրի՝ գույքը վերակառուցելու և «Թումո ստեղծարար տեխնոլոգիական կենտրոն» հիմնելու նպատակով, հայտնում ենք հետևյալը.
հաշվի առնելով Նախագծի բովանդակությունը՝ առաջարկում ենք Նախագծի նախաբանում հղում կատարել նաև «Պետական գույքի կառավարման մասին» օրենքի 25-րդ հոդվածին:
	









Ընդունվել է․
Նախագծի նախաբանը լրամշակվել է։

	2․ ՀՀ կրթության, գիտության, մշակույթի և սպորտի նախարարություն 
	23.09.2025թ.

	
	N 01/20.1/31321-2025

	Առաջարկություններ և դիտողություններ չունի:

	3.   Կադաստրի կոմիտե 
	22.09.2025թ.

	
	N ՍԹ/17718-2025

	Ի պատասխան Ձեր 2025 թվականի սեպտեմբերի 15-ի N ԴԽ//31519-2025 գրության՝ «Գույք նվիրաբերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծին կից ներկայացված «Տիտան-Օպտիմում» ՍՊԸ-ի կողմից կազմված անշարժ գույքի գնահատման հաշվետվության մեջ (այսուհետ՝ Հաշվետվություն) առկա են անհամապատասխանություններ, մասնավորապես՝
   1) Հաշվետվությունը չի մուտքագրվել Կադաստրի կոմիտեի կողմից «Գնահատման գործունեության մասին» օրենքի (այսուհետ՝ Օրենք) պահանջներին համապատասխան ներդրված առցանց էլեկտրոնային տեղեկատվական համակարգ (այսուհետ՝ Հաշվառման ծրագիր), մինչդեռ Օրենքի 9-րդ հոդվածով սահմանված պարտադիր գնահատման դեպքերում կազմված հաշվետվությունների վերաբերյալ տվյալների մուտքագրումը Հաշվառման ծրագրում պարտադիր է։ Բացի այդ՝ Oրենքի 8-րդ հոդվածի 2-րդ մասի համաձայն՝ յուրաքանչյուր հաշվետվություն, որի տվյալները մուտքագրվում են Հաշվառման ծրագիր, ինքնաշխատ ձևավորվում է հաշվետվությունը նույնականացնող անհատական ծածկագիր, որը պետք է պարտադիր արտացոլված լինի վերը նշված դեպքերում կազմված գնահատման հաշվետվությունների բոլոր էջերի ներքևի աջ անկյունում,
   2)	 Նախագծի 1-ին կետով նախատեսվում է ՀՀ, Լոռու մարզ, համայնք Վանաձոր, Վանաձոր քաղաք, Թատերական փողոց, 1/1 սպայի տուն հասցեում գտնվող 2,214․05 քմ ընդհանուր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 0.229349 հա (այսուհետ՝ Գույք) մակերեսով հողամասը նվիրաբերել «Սիմոնյան» կրթական հիմնադրամին, մինչդեռ Հաշվետվության 2-րդ բաժնի «Գնահատման նպատակը» տողում որպես գնահատման նպատակ նշված է Գույքի անհատույց օգտագործման տրամադրման գործառույթների իրականացումը,
  3)	 Գույքի գնահատումն իրականացվել է՝ հիմք ընդունելով անշարժ գույքի նկատմամբ իրավունքների պետական գրանցման N 01072015-06-0012 վկայականի տվյալները, սակայն Գույքի նկատմամբ 2025 թվականի հուլիսի 11-ին կատարվել է իրավունքի նոր պետական գրանցում, որի արդյունքում տրամադրվել է անշարժ գույքի նկատմամբ իրավունքների պետական գրանցման N 11072025-06-0045 վկայականը՝ փոփոխված տվյալներով, որոնք չեն համապատասխանում Հաշվետվությամբ ներկայացված Գույքի տվյալներին:
   Ելնելով վերոգրյալից՝ հայտնում ենք, որ Հաշվետվությունը, այդ թվում՝ Գույքի՝ 2024 թվականի մայիսի 8-ի դրությամբ 331,850,000 դրամ գնահատված շուկայական արժեքի վերաբերյալ տվյալները չեն համապատասխանում Նախագծով ներկայացված գործառույթին և Գույքին, ուստի մինչև Նախագիծը շրջանառության մեջ դնելն անհրաժեշտ է ձեռնարկել համապատասխան միջոցներ նշված անհամապատասխանությունները վերացնելու ուղղությամբ։ 

Միաժամանակ առաջարկում ենք ձեռնարկել միջոցներ՝ 2,097.14 քմ մակերեսով հասարակական նշանակության շինության «զորամասի մասնաշենք» տեսակը (գործառնական նշանակությունը) սահմանված կարգով փոփոխելու նպատակով։






 Հայտնում ենք նաև, որ Գույքի շուկայական արժեքին մոտարկված կադաստրային արժեքը կազմում է 357,877,418 ՀՀ դրամ:
	






1, 2/ Ընդունվել է․
Նախագծին կից ներկայացվող փաթեթում ներառվել է գույքի գնահատման  հաշվետվությունը, որը Կադաստրի կոմիտեի կողմից վարվող էլեկտրոնային տեղեկատվական համակարգ է մուտքագրվել 2024թ․ հունիսի 18-ին և որում «Գնահատման նպատակը» տողում որպես  գնահատման նպատակ նշված է գույքի օտարման (նվիրատվության) գործառույթների իրականացումը։








3/ Ընդունվել է ի գիտություն․
Միաժամանակ նշենք, որ գույքի նկատմամբ իրավունքների պետական գրանցման N 18082023-06-0048 վկայականում նշված գույքի նույնականացնող տեղեկություններ, որոնք հիմք են ընդունվել 2024թ․ հունիսի 18-ին  Կադաստրի կոմիտեի կողմից վարվող էլեկտրոնային տեղեկատվական  համակարգ մուտքագրված գնահատումն իրականացնելիս, գույքի նկատմամբ 2025 թվականի հուլիսի 11-ին կատարված իրավունքի նոր պետական գրանցման արդյունքում տրամադրված անշարժ գույքի նկատմամբ իրավունքների պետական գրանցման N 11072025-06-0045 վկայականում չեն փոփոխվել։

Ընդունվել է․
2,097.14 քմ մակերեսով հասարակական նշանակության շինության «զորամասի մասնաշենք» տեսակի (գործառնական նշանակությունը) փոփոխության նպատակով ձեռնարկվում են միջոցներ։

Ընդունվել է․ Նախագծում կատարվել է համապատասխան փոփոխություն։

	4.  ՀՀ Լոռու մարզպետի աշխատակազմ
	22.09.2025թ.

	
	N 05/111.3/07889-2025

	Առաջարկություններ և դիտողություններ չունի: 



